
ᐅᑯᓄᖓ ᑐᓂᔭᐅᔪᖅ 

 

ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

 
 

 

ᐅᑯᓄᖓ 

ᑐᓴᐅᒪᔾᔪᑎᒃᓴᑦ:        ᐃᓱᒪᓕᐊᖑᔪᖅ: X 

ᐱᔾᔪᑖ:   ᕿᑭᖅᑖᓗᖕᒥᑦ ᑐᒃᑐᑦ ᐊᐅᓚᑕᐅᓂᖏᓐᓄᑦ ᐸᕐᓇᒃᑕᐅᓯᒪᔪᖅ  

ᐱᓕᕆᐊᖑᓯᒪᔪᑦ:  

 ᕿᑭᖅᑖᓗᖕᒥᑦ ᓯᕗᓪᓕᕐᒥᑦ ᖃᐅᔨᓴᓚᐅᖅᓯᒪᕗᖅ ᒫᔾᔨ 2014−ᒥᑦ, ᓇᓗᓇᐃᖅᑕᐅᓚᐅᖅᖢᓂᓗ 

ᖃᔅᓰᓐᓇᐅᓗᐊᓕᕐᓂᖏᓐᓄᑦ.  ᐅᓄᕐᓂᕆᓪᓗᐊᓚᐅᖅᑕᖏᑦ 4,652 ᑐᒃᑐᑦ (3,462-6,250−ᓂᑦ 95-ᒥᑦ 

ᐃᓗᐊᓂ ᑐᓴᖅᑕᐅᒋᐊᖃᑦᑑᓚᐅᖅᐳᑦ).  

 ᔮᓐᓂᐊᕆ 1, 2015−ᒥᑦ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᓄᖅᑲᑎᑦᑎᓚᐅᑲᒃᓯᒪᓚᐅᖅᐳᑦ 

ᑐᒃᑐᑐᓐᓇᐃᓕᑎᑦᑎᓗᓂ ᕿᑭᖅᑖᓗᖕᒥᑦ.  ᑕᖅᑭᓂ 7−ᓂᑦ ᑐᒃᑐᑐᓐᓇᐃᓕᑎᑦᑎᓚᐅᑲᓚᐅᖅᐳᖅ.  

 ᐊᒡᒌᓯ 2015−ᖑᑎᓪᓗᒍ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᐊᖏᓚᐅᖅᓯᒪᕗᑦ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ 

ᐊᐅᓚᑦᑎᔨᖏᓐᓄᑦ ᑲᑎᒪᔨᖏᓐᓄᑦ ᐃᓱᒪᓕᐅᖅᑕᖓᓂ ᑐᒃᑐᑕᐅᔪᓐᓇᖅᑐᓂ 250-ᓂᑦ ᐊᖑᓴᓪᓗᓂ, 

ᑕᖅᑭᓂ 8−ᓂᑦ ᑐᒃᑐᑕᐅᔪᓐᓇᕐᓗᑎᑦ ᐃᓱᓕᓐᓂᐊᕐᓗᓂ ᔮᓐᓄᐊᕆ 2015-ᒥᑦ.  ᐃᓱᒪᒋᔭᐅᓚᐅᕆᕗᖅ 

ᓇᓗᓇᐃᒃᑯᑕᖃᖏᑦᑐᑦ ᑐᒃᑐᒍᓐᓇᖅᓯᑎᑕᐅᓗᑎᒋᑦ ᑲᔪᓯᑎᑕᐅᖃᑦᑕᖏᓪᓗᑎᑦ ᑐᒃᑐᓇᖅᓯᒃᑲᓐᓂᖅᐸᑦ.   

 ᑎᓯᑉᐱᕆ 2014−ᒥᑦ ᕿᑭᖅᑖᓗᖕᒥᑦ ᑐᒃᑐᑕᐅᔪᓐᓇᖅᑐᑦ ᐸᕐᓇᒃᑕᐅᓚᐅᖅᓯᒪᕗᖅ ᑲᑐᔾᔭᐅᓪᓗᓂ 

ᐊᖑᓇᓱᒃᑐᓕᕆᔨᖏᓐᓂ ᐊᒃᑐᖅᑕᐅᓯᒪᔪᓂ, ᕿᑭᖅᑖᖕᓗᒥᑦ ᐆᒪᔪᒪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᓄᓇᕗᑦ 

ᑐᙵᕕᒃᑯᓐᓂᓗ.  (ᓄᓇᕗᑦ ᑐᙵᕕᒃᑯᑦ), ᐊᒻᒪ ᑲᓇᑕᒥᑦ ᒥᕐᖑᐃᖅᓯᕝᕕᓕᕆᔨᒃᑯᑦ.   

 ᒫᔾᔨ 16−ᒥᑦ ᐄᑉᐳ 7, 2015-ᒧᑦ ᖃᐅᔨᓇᓱᖕᓂᖃᓚᐅᖅᐳᑦ ᓂᕈᐊᖅᑕᒥᖕᓂᑦ ᐊᐅᓚᔾᔪᑎᒃᓴᖏᓐᓄᑦ 

ᐸᕐᓇᒃᑕᐅᓯᒪᔪᒥᑦ ᐊᒻᒪ ᖃᐅᔨᓴᖕᓂᖃᖅᑎᓪᓗᒍ ᑐᓴᕋᓱᐊᖅᑎᓪᓗᒋᑦ ᑐᒃᑐᓂ ᖃᐅᔨᓴᓚᐅᕐᓂᕐᒥᓂ 

ᑕᑯᓇᒃᑕᐅᒥᓂᒡᓗ ᐸᕐᓇᒃᑕᒥᖕᓄᑦ.   

 ᕿᑭᕐᑖᓗᖕᒥ ᑐᒃᑐᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᖅᑐᑦ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐋᖅᑭᒃᑕᐅᔪᓂᒃ ᒫᔾᔨ 2016-ᒥᑦ. ᑲᑎᒪᔨᖏᑦ ᑐᒃᓯᕋᓚᐅᖅᓯᒪᕗᑦ ᐊᕙᑎᓕᕆᔨᒃᑯᓐᓄᑦ 

ᖃᐅᔨᓇᓱᖕᓂᖃᒃᑲᓐᓂᕐᓗᑎᑦ ᑎᑎᕋᖅᑕᐅᑲᓐᓂᓚᐅᖅᑎᓪᓗᒍ ᐸᕐᓇᒃᑕᒥᖕᓂ ᓯᕗᓪᓕᕐᒥᑦ 

ᖃᐅᔨᓇᓱᖕᓂᖃᖅᑎᓪᓗᒋᑦ.  

 ᐃᖅᑲᓇᐃᔮᖓᑦ ᐊᕕᒃᑐᖅᓯᒪᔪᓂ ᖃᐅᔨᓴᖅᑎᖓᑦ ᕿᑭᖅᑖᓗᖕᒥᑦ ᐃᓄᖃᓚᐅᖏᒻᒪᑦ ᓂᕈᐊᓚᐅᖏᑎᓪᓗᒋᑦ 

ᓱᓕ ᐊᐅᓚᔾᔪᑎᒃᓴᖏᓐᓂ ᐸᕐᓇᒃᑕᖓᑦ ᑭᖑᓪᓕᐹᖑᔪᓐᓇᓚᐅᖏᓚᖅ.  ᓄᑖᖅ ᐊᕕᒃᑐᓯᒪᔪᓂ 

ᖃᐅᔨᓴᖅᑎᖓ ᐱᒋᐊᓚᐅᖅᓯᒪᕗᖅ ᔮᓐᓄᐊᕆ 2018−ᒥᑦ ᐱᓕᕆᐊᖃᓚᐅᕆᕗᕐᓗ ᑭᖑᓕᖅᐹᖑᓕᕐᓗᓂ 



2 

ᓄᓇᕗᑦ ᒐᕙᒪᖓᑦ RM003-2019 

ᖃᐅᔨᓇᓱᖕᓂᖃᕐᓗᑎᑦ ᐊᒻᒪ ᐸᕐᓇᒃᑕᐅᓯᒪᔪᖅ ᑐᓂᔭᐅᓚᐅᖅᓯᒪᕗᖅ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ.  

 

ᒫᓐᓇ ᖃᓄᐃᓕᖓᖕᒪᖔᑕ: 

 2015−ᒥᑦ 2018−ᒧᑦ ᕿᒥᕐᕈᔭᐅᓯᒪᔪᖅ ᐊᐅᓚᔾᔪᑎᒃᓴᖓᑦ ᐸᕐᓇᒃᑕᐅᓯᒪᓂᖓ ᑭᖑᓕᖅᐹᖑᓕᓚᐅᖅᐳᖅ.  

ᖃᐅᔨᓴᖅᑕᐅᓯᒪᕙᒌᓕᖅᑎᓪᓗᒍ ᐊᑐᖅᑕᐅᓚᐅᖅᐳᖅ ᓄᕋᑦ ᐱᔭᐅᔪᓐᓇᕐᓕᕐᓂᖏᑦ ᐊᒻᒪ 

ᖃᔅᓯᐅᓪᓗᓂᐊᓕᕐᓂᖏᑦ ᐊᕐᓇᓪᓗᑦ ᐊᖑᓴᓪᓗᓗ.  ᕿᒥᕐᕈᔭᐅᓯᒪᔪᖅ ᓇᓗᓇᐃᖅᓯᓚᐅᕆᕗᑦ 

ᖃᔅᓯᐅᓪᓗᐊᓕᕐᓂᖏᑦ ᖃᓄᐃᓕᕙᓪᓕᐊᓂᖏᓐᓄᑦ ᒪᓕᒡᓗᒋᑦ ᖃᐅᔨᓴᕇᖅᓯᒪᓕᖅᑎᓪᓗᒋᑦ.  

 ᓯᕗᓂᐊᓂ ᓂᕈᐊᖅᑕᐅᓯᒪᔪᖅ ᐊᐅᓚᔾᔪᑎᒃᓴᖏᓐᓄᑦ ᐸᕐᓇᒃᑕᐅᓯᒪᔪᖅ ᑎᒥᐅᓕᓚᐅᖅᐳᖅ 5−ᓂᑦ 

ᑐᒃᑐᑕᐅᔪᓐᓇᕐᓗᑎᑦ ᐊᒻᒪ ᐃᓱᒪᒋᔭᐅᓯᒪᔪᖅ ᑐᒃᑐᑕᐅᔪᓐᓇᖅᑐᑦ ᐊᐅᓚᑕᐅᓂᖏᑦ ᐱᓕᕆᐊᖑᓗᓂ 

ᕿᑭᖅᑖᖕᓗᒥᑦ ᖃᔅᓯᐅᓪᓗᐊᓕᖕᓂᖏᓐᓄᑦ.  ᑖᒃᑯᐊ ᐲᖅᑕᐅᓚᐅᖅᓯᒪᕗᑦ ᐸᕐᓇᒃᑕᐅᓯᒪᔪᑦ ᐅᓪᓗᒥᑦ.  

 ᖃᐅᔨᓴᖅᑕᐅᓂᐊᕐᓂᖓ ᕿᒥᕐᕈᔭᐅᓚᐅᕆᕗᕐᓗ ᐅᓪᓗᒥᒨᖓᓕᖅᑎᑕᐅᓗᓂ ᑐᕌᒐᕆᔭᐅᓇᓱᐊᖅᐳᖅ 

ᑐᓂᔭᐅᓂᐊᕐᓂᖓ.  

 

ᑐᓴᕆᐊᕐᕕᖃᕐᓂᖅ:   

 ᒫᔾᔨ 16−ᒥᑦ ᐄᑉᐳ 7, 2015-ᒧᑦ ᖃᐅᔨᓇᓱᖕᓂᖃᓚᐅᖅᐳᑦ ᓂᕈᐊᖅᑕᒥᖕᓂᑦ ᐊᐅᓚᔾᔪᑎᒃᓴᖏᓐᓄᑦ 

ᐸᕐᓇᒃᑕᐅᓯᒪᔪᒥᑦ ᐊᒻᒪ ᖃᐅᔨᓴᕐᓂᖃᖅᑎᓪᓗᒋᑦ ᑐᓴᕋᓱᐊᖅᑎᓪᓗᒋᑦ ᑐᒃᑐᓂ ᖃᐅᔨᓴᓚᐅᕐᓂᕐᒥᓂ 

ᑕᑯᓇᒃᑕᐅᒥᓂᒡᓗ ᐸᕐᓇᒃᑕᒥᖕᓄᑦ.  ᐱᒋᐊᕐᓂᖓᓂ ᑐᒃᑐᑦ ᐃᑲᔪᖅᓱᖅᑕᐅᖃᑎᒌᓚᐅᖅᐳᑦ ᖃᔅᓯᒐᓚᖕᓂᑦ 

ᓄᓇᓕᖕᓂᑦ, ᖃᖓᒍᖅᑎᓪᓗᒍᑭᐊᖅ ᐃᑲᔪᖅᓱᖅᑕᐅᔪᑦ ᐊᖏᖃᑎᒌᓚᐅᖏᓚᑦ ᒪᕐᕉᖕᓂᑦ ᓄᓇᓕᖕᓂᑦ 

ᐱᓗᐊᖅᑐᒥᑦ, ᖃᐅᔨᓇᓱᖕᓂᖃᖅᑎᓪᓗᒋᑦ ᑭᖑᓂᐊᓂ.  

 ᐅᓪᓗᒥᑦ ᕿᑭᖅᑕᓂ ᐊᕕᒃᑐᖅᓯᒪᔪᓄᑦ ᖃᐅᔨᓴᖅᑎᖓᑦ ᖃᐅᔨᓇᓱᕐᓂᖃᓚᐅᖅᐳᖅ ᕿᑭᖅᑖᓗᖕᒥᑦ 

ᐊᖑᓇᓱᒃᑐᓕᕆᔨᒃᑯᓐᓂᖔᖅᑐᓕᒫᓂ, ᐅᑭᐊᒃᓵᖓᓂ 2018−ᒥᑦ, ᐅᑯᐊ ᓄᑖᙳᖅᑎᑕᐅᓚᐅᖅᐳᑦ 

ᐊᐅᓚᔾᔪᑎᒃᓴᑦ ᐸᕐᓇᒃᑕᐅᓯᒪᔪᖅ, ᑎᒥᙳᖅᑎᑕᐅᓪᓗᓂ ᐅᓪᓗᒥᒨᖓᔪᖅ ᖃᐅᔨᒪᔭᐅᔪᖅ 

ᓯᕗᓪᓕᐅᔾᔭᖏᓐᓂᒡᓗ ᐊᐅᓚᓂᐊᖅᑕᖓᓂ.  

 ᐅᑭᐅᒃᓵᕆᓚᐅᖅᑕᖓᓂ ᖃᐅᔨᓇᓱᖕᓂᖃᖅᑎᓪᓗᒋᑦ, ᑐᒃᓯᕋᖅᑕᐅᓚᐅᖅᓯᒪᔪᖅ ᓯᑎᑉᐱᕆ 24-ᒥᑦ ᐅᑐᑉᐱᕆ 

5, 2018−ᒧᑦ, ᐊᕙᑎᓕᕆᔨᒃᑯᑦ ᑎᑎᖅᑲᑖᓚᐅᖅᓯᒪᕗᑦ ᕿᑭᖅᑖᓂ ᐆᒪᔪᕆᓕᕆᔨᒃᑯᑦ ᑲᑎᒪᔨᖏᓐᓂ  

ᐅᖓᕙᕆᐊᖃᖁᔨᓪᓗᑎᑦ ᔮᓐᓄᐊᕆᒧᖔᕐᓗᓂ.  ᐊᕙᑎᓕᕆᔨᒃᑯᑦ ᐊᖏᓚᐅᖅᓯᒪᕗᑦ ᖃᐅᔨᓇᓱᒍᒪᓪᓗᑎᑦ 

ᐱᖃᑕᐅᔪᒪᓂᕆᔭᖏᓐᓄᑦ ᐊᐅᓚᑦᑎᔨᐅᖃᑎᒌᓄᑦ.   

 ᓯᑎᑉᐱᕆ 25, 2018−ᒥᑦ ᓂᕈᐊᖅᑕᐅᔪᖅ ᕿᑭᖅᑖᓗᖕᒥᑦ ᐊᐅᓚᔾᔪᑕᐅᔪᒪᔪᖅ ᐸᕐᓇᒃᑕᐅᓯᒪᔪᖅ 

ᑐᓂᔭᓚᐅᖅᓯᒪᕗᖅ ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ, ᓄᓇᕗᑦ ᑐᙵᕕᒃᑯᓐᓄᑦ, ᓄᓇᕗᒻᒥᑦ 

ᐆᒪᔪᓕᕆᔨᒃᑯᑦ ᐊᐅᓚᑦᑎᔨᖏᓐᓄᑦ ᑲᑎᒪᔨᖏᓐᓄᑦ.  ᑕᐃᑲᙵᐅᑎᓪᓗᒍ, ᕿᑭᖅᑖᓂ ᐊᕕᒃᑐᖅᓯᒪᔪᓂ 

ᖃᐅᔨᓴᖅᑎᖓᑦ ᑐᒃᓯᕋᓚᐅᖅᓯᒪᕗᖅ ᐊᐅᓚᑦᑎᔨᐅᖃᑎᒌᓂ ᐅᖃᐅᓯᒃᓴᖏᓐᓂ ᑐᓴᕈᒪᓪᓗᑎᒃ ᔮᓐᓄᐊᕆᒥᑦ 

ᖃᐅᔨᓇᓱᖕᓂᖃᖅᑎᓪᓗᒋᑦ.  ᐃᕐᖏᓇᐅᑎᒃᑯᑦ ᐃᖅᑲᐃᑎᑦᑎᓚᐅᖅᐳᑦ ᓄᕕᑉᐱᕆ 26, 2018−ᒥᑦ 

ᑐᒃᓯᕋᐃᓗᑎᑦ ᑲᑎᒪᓂᕆᓚᐅᖅᑕᖏᓐᓂ ᐅᖃᐅᓯᒃᓴᖏᓐᓂᑦ.    

 ᕿᑭᖅᑖᓗᖕᒦᑦ ᐳᓚᕋᓚᖅᓯᒪᕗᑦ ᕿᑭᖅᑕᓂ ᐊᕕᒃᑐᖅᓯᒪᔪᓂ ᖃᐅᔨᓴᖅᑎᖏᓐᓄᑦ, ᑐᒃᑐᑕᐅᓚᐅᖅᑐᓂ 

ᕿᑭᖅᑖᓗᖕᒥᑦ, ᔮᓐᓄᐊᕆ 7−18, 2019−ᒥᑦ, ᐅᖃᐅᓯᖃᓚᐅᖅᐳᑦ ᖃᐅᔨᓴᕇᓯᒪᓕᕐᓂᕆᔭᖏᓐᓂ 

2015−ᒥᑦ 2018−ᒧᑦ, ᕿᑭᖅᑖᖕᓗᒥᑦ ᑐᒃᑐᓂ ᐊᐅᓚᔾᔪᑎᒃᓴᖏᓐᓂ ᐸᕐᓇᒃᑕᐅᓯᒪᔪᖅ, ᐊᕐᓇᕐᓗᖕᓂᑦ 

ᐊᖑᓴᓪᓗᓂᓗ ᓂᕈᐊᕋᓱᐊᖅᖢᑎᑦ ᑐᒃᑐᓂ ᐃᓱᒪᒃᓴᖅᓯᐅᓚᐅᖅᐳᑦ, ᓯᕗᓂᒃᒥ ᖃᐅᔨᓴᖅᑕᐅᒋᐊᓕᖕᓂᑦ, ᐊᒻᒪ 

ᑐᒃᓯᕋᖅᑕᐅᓗᑎᑦ ᐊᓂᕐᓂᖃᖏᑦᑐᒥ ᐊᑐᖅᑕᐅᓯᐅᓂᒃ ᖁᖓᓯᕐᒥᐅᑕᓂ.  

 ᖃᐅᔨᓇᓱᖕᓂᖃᓚᐅᖅᐳᑦ ᐊᖑᓇᓱᒃᑐᓕᕆᔨᒃᑯᑦ ᑭᒻᒥᕈᒻᒥᑦ, ᕿᑭᖅᑕᕐᔪᐊᕐᒥᑦ, ᐸᖕᓂᖅᑑᕐᒥᑦ, ᐃᖃᓗᖕᓂᑦ, 

ᑭᙵᕐᓂᑦ, ᓴᓂᕋᔭᖕᒥᑦ, ᐃᒡᓗᓕᖕᒥᑦ, ᐅᒃᐱᐊᕐᔪᖕᒥᑦ ᐊᒻᒪ ᒥᑦᑎᒪᑕᓕᖕᒥᑦ.   ᑭᓯᐊᓂᑦᑕᐅᖅ, 

ᖃᐅᔨᓇᓱᖕᓂᖃᖅᑎᓪᓗᒋᑦ, ᓵᑕᖅᓯᒪᔪᖅ ᒥᑦᑐᓐᓇᐅᖏᒻᒪᑦ ᓯᓚ ᐱᓪᓗᒍ ᑲᖏᖅᖢᒑᐱᓕᐊᕋᓱᒃᑎᓪᓗᒋᑦ.  

ᖃᐅᔨᓇᓱᖕᓂᖃᑕᐃᓐᓇᐅᓚᖅᐳᑦ ᑲᖏᖅᖢᒑᐱᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂ ᒪᐃ 27, 2019−ᒥᑦ.  

 ᐅᖃᐅᓯᒃᓴᖃᓚᐅᖏᑦᑐᑦ ᓂᕈᐊᖅᑕᐅᓯᒪᔪᒥᑦ ᐊᐅᓚᔾᔪᑎᒃᓴᖏᓐᓄᑦ ᐸᕐᓇᒃᑕᒥᓂ ᐅᕝᕙᓘᓐᓃᑦ 

ᖃᐅᔨᓇᓱᖕᓂᖃᖅᑎᓪᓗᒋᑦ ᐱᓪᓗᒍ, ᐊᕙᑎᓕᕆᔨᒃᑯᑦ ᐊᐱᕆᔭᐅᓚᐅᖅᓯᒪᕗᑦ ᐅᖃᐅᓯᒃᓴᖏᓐᓂ ᐄᑉᐳ 15, 

2019−ᒥᑦ.   

 ᕿᑭᖅᑕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂ ᐊᕙᑎᓕᕆᔨᒃᑯᑦ ᑭᖑᓪᓕᕐᒥᑦ ᑎᑎᕋᖅᑕᓚᐅᖅᐳᑦ ᑐᒃᓯᕋᖅᖢᑎᑦ 

ᐅᖃᐅᓯᒃᓴᓂ ᐱᔪᒪᓪᓗᑎᑦ ᐅᖓᕙᕆᐊᖅᑕᐅᒃᑲᓐᓂᖁᔨᓪᓗᑎᑦ.  ᐊᕙᑎᓕᕆᔨᒃᑯᑦ ᐊᖏᓚᐅᖅᓯᒪᕗᑦ 

ᐅᖃᐅᓯᒃᓴᓂ ᐱᔪᒪᓪᓗᑎᑦ ᔫᓂ 30, 2019−ᒥᑦ.  ᔫᓂ 27, 2019−ᒥᑦ, ᓄᓇᕗᑦ ᒐᕙᒪᖓᑦ 

ᑐᒃᓯᕋᖅᑕᐅᒃᑲᓐᓂᖅᑐᒥᑦ ᐱᓚᐅᖅᓯᒪᕗᑦ ᕿᑭᖅᑕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ ᐅᖃᐅᒃᓴᓂ 

ᐱᒃᑲᓂᕈᒪᑎᓪᓗᑎᑦ ᐱᓇᓱᐊᕈᓯᕐᒧᑦ ᐅᖓᕙᕆᐊᖅᑕᐅᖁᔨᓗᑎᑦ.  ᕿᑭᖅᑕᓂ ᐆᒪᔪᓕᕆᔨᒃᑯᓐᓂ 

ᐅᖃᐅᓯᒃᓴᖅᑖᓚᐅᖏᓚᑦ ᕿᑭᖅᑖᓗᖕᒥᑦ ᑐᒃᑐᓂ ᐊᐅᓚᔾᔪᑎᒃᓴᖏᓐᓄᑦ ᐸᕐᓇᒃᑕᐅᓯᒪᔪᒥᑦ ᑕᐃᑲᓂ 

ᓯᑎᑉᐱᕆ 25−ᒥᑦ ᔫᓂ 2019−ᒧᑦ, ᓇᓕᐊᑐᐃᓐᓇᖅ ᔪᓚᐃ 15, 2019−ᒧᑦ.   

 ᖃᐅᔨᓇᓱᖕᓂᖃᖅᑎᓪᓗᒋᑦ ᐅᓂᒃᑳᓕᐊᖓᑦ ᖃᓄᐃᓕᕐᓂᖏᓐᓄᑦ ᑐᓂᔭᐅᓚᐅᖅᓯᒪᕗᖅ ᓄᓇᕗᒻᒥᑦ 

ᐆᒪᔪᓕᕆᔨᕐᔪᐊᒃᑯᑦ RM001-2019−ᒥᑦ ᒫᔾᔨ 2019−ᒥᑦ.   

 ᐅᓪᓗᒥᒨᖓᔪᖅ ᖃᐅᔨᓇᓱᖕᓂᖃᕐᓂᐊᖅᑎᓪᓗᒋᑦ, ᑲᖏᖅᖢᒑᐱᒃ ᐱᖃᑕᐅᓕᕐᓗᓂ, ᑐᓂᓯᓛᖅᑐᑦ 

ᐃᓱᒪᒋᔭᐅᔪᓂ ᓯᑎᑉᐱᕆ 2019−ᒥᑦ.   

 

ᐊᑐᓕᖁᔭᐅᔪᑦ:  

1. ᓄᓇᕗᑦ ᒐᕙᒪᖓᑦ ᑐᒃᓯᕋᖅᓯᒪᕗᑦ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᔨᑦ ᑲᑎᒪᔨᖏᑦ 

ᐊᖏᖅᓯᒪᓕᕐᓗᑎᑦ ᕿᒥᕐᕈᔭᐅᓯᒪᔪᒥᑦ ᕿᑭᖅᑖᓗᖕᒥᑦ ᑐᒃᑐᑦ ᐊᐅᓚᑦᑎᔨᐅᖃᑎᒌᓄᑦ ᐸᕐᓇᒃᓯᒪᔭᖓᓂ.  

 

 

 


